Polisi Rheoli Harbyrau

Ceredigion

Cyngor Sir

CEREDIGION

County Council

Awdur a gwasanaeth: Owen Morgan — Priffyrdd a
Gwasanaethau Amgylcheddol.

Dyddiad cymeradwywyd gan y Cabinet: 20/02/2024
Asesiad Effaith Integredig (Ie/Na): le

Dyddiad cyhoeddi: 01/03/2024

Dyddiad adolygu: 28/02/2034



Cynnwys

(@311 1710V T = To USSR 2
AMCANION Y POLISI...uuiiiiiiieeei e e e e e e e e e e e 3
Swyddogaethau Harbyrau Ceredigion................uuueeiiiiiiiiiiiiiiiiiiiiiiiiieiieiiieeeeees 3
Mathau o Angorfeydd a Chyfleusterau ... 4
Rhestrau Aros Angori Hamdden, Dingis a Stondin Offer Gweithgareddau Dwr ......... 7
Angorfeydd Masnachol — RNESIIAU AFOS........coovviiiiiiiiiiee et 7
Rhestr Aros am Angorfa DWE DWEN .....eeiiicciceecc e 8
Hyd Cytundebau Angori, Lansio a Chyfleusterau............cccccccceeiiiieiiiiieiiicii e, 8
Costau a Rheolau Angori, Cyfleusterau a Lansio................uuceeiieeeeiiiiieiiiiiiieeeeeeeeeennns 9
Adnewyddu Angorfa/Cyfleuster a DAyrannwyd ...............ccoorviiiiiiiiii e, 10
Canslo Cytundebau Ffurflen Angori a Gwrthod Ceisiadau Rhestr Aros.................... 10
Risg, Atebolrwydd, Gofynion Yswiriant ac Argymhellion ...........ccccccvviviiiiiiiiiiiinnnnn. 11
Cychod a Badau Dwr Eraill neu Offer sy'n Niweidiol i Amwynder yr Harbwr ............ 12
Gwahardd Aseinio/ls-osod Angorfeydd/Cyfleusterau................uevueeeieiiiiiimieeiieniennnnns 12
EUfeddIBeth .....oooeiieeeeeeeeee 13
0] | Ao | = o o Lo F PP 13
Newid Cwch, Bad DWr neu Offer Arall...........cooeeiiiiiieeeeeeee et 13
Trosglwyddiadau Angori a Chyfleusterau............coooovvviiiiiiiic i, 13
PartnNeria@tNaU. ........cooieeeeee e 14
Defnyddio ANQOITEYdd.........cooviiiiiiiiiiiiiieee 14
Llenwi ac ail-lenwi & thanwydd ... 14
Llygredd @ GWaSTIafT .........cooviiiiiiiiiiiee e 14
Ymddygiad Di-hid ac Ymddygiad AfreolusS ................euuiimiiiiiiiiiiiiiiiiiiiiiiiiiees 15
Cydymffurfio & Deddfau, Is-ddeddfau a Chyfarwyddiadau Rheolwr yr Harbwr......... 15
(@70 01 (=T o3 111V PP 15
(€= (o T I =11 0111 T 16
Glanio NWYAAAU ......ccouiieeee e e e e e e e e e e e e eaaaas 16
(D oTe | 1=] ] o F= LU F PP PPPPPPPPPP 17
MaNYHON CYSYITU ..coeeiiiiiiiiieiiiee e 17

Atodiad 1 Gweithdrefn Rhestrau Aros Hamdden, Masnachol, DWwr Dwfn a
CRYTIEUSTEIAUL. ...ttt 18



Polisi Rheoli Harbyrau Ceredigion

Cyflwyniad

1.1 Polisi yw hwn ar gyfer rheoli cyfleusterau ac angorfeydd gwahanol gychod yn
harbyrau Ceredigion a reolir gan y Cyngor, sef Aberystwyth, Aberaeron a
Cheinewydd.

1.2 Tra mai harbyrau Aberystwyth, Aberaeron a Cheinewydd yw cwmpas
presennol y polisi, os bydd unrhyw harbyrau eraill neu gyfleusterau cysylltiedig yn
dod yn gyfleusterau a reolir gan y Cyngor yn y dyfodol, bydd y polisi hwn yn ymestyn
yn awtomatig i gynnwys y cyfleusterau hynny.

1.3 Mae'r holl angorfeydd a chyfleusterau eraill yn rhan o wasanaeth dewisol a
ddarperir gan Awdurdod yr Harbwr. Dyrennir pob angorfa a chyfleuster cysylltiedig
yn amodol ar gais ar sail dymhorol (Haf 1 Ebrill - 31 Hydref, Gaeaf 1 Tachwedd — 31
Mawrth) yn unig, ac mae wedi'i gwmpasu gan Ffurflen Cytundeb Angori neu
Gyfleuster gyda thelerau ac amodau defnydd cysylltiedig.

1.4 Pwrpas y polisi hwn yw sicrhau bod dull cyson, teg a chyfartal yn cael ei
gymhwyso i ddeiliaid angorfeydd a defnyddwyr harbwr newydd, presennol a phosibl
yn harbyrau Ceredigion. Ei nod yw sicrhau y deellir yn llawn y Polisi gweithredol a'r
amodau cysylltiedig a'u bod yn deg, yn rhesymol ac yn gyfartal i bawb yn yr hyn sy'n
gyfleusterau defnydd a rennir.

1.5 Mae'r datganiad polisi gweithredol hwn yn ategu Deddf Harbwr Aberystwyth
1987, Deddf Harbwr Aberaeron 1807, a Deddf Harbwr Ceinewydd 1835, Deddf
Cymalau Harbyrau, Dociau a Phierau 1847 (a phob deddfwriaeth berthnasol arall
gan gynnwys unrhyw Orchmynion a deddfwriaeth atodol a diwygio dilynol), yr Is-
ddeddfau Harbwr cysylltiedig, a'r Telerau ac Amodau ar gyfer defnyddio harbyrau
Cyngor Sir Ceredigion. Lle Cyngor Sir Ceredigion yw'r Awdurdod Harbwr Statudol
mae'r Polisi hwn yn berthnasol.

1.6 Defnyddir y term 'Harbwr Feistr', fel y'i diffinnir mewn deddfwriaeth
genedlaethol, i ddisgrifio’r term '‘Rheolwr yr Harbwr' yn y polisi hwn.

1.7 Teclyn rheoli yw’r Polisi hwn, ni fydd dim ynddo yn amharu ar allu cyffredinol
Rheolwr yr Harbyrau i ddyrannu neu reoleiddio nifer, lleoliad, maint a math yr
angorfeydd a chyfleusterau a ddefnyddir ar unrhyw adeg o fewn tri Harbwr
Ceredigion.



Amcanion y Polisi
2.1 Bydd prif amcanion y polisi fel a ganlyn:

(i) Diffinio’'n glir y meini prawf ar gyfer gweithredu a rheoli angorfeydd yn yr harbwr
ac unrhyw ddefnydd perthnasol wrth ochr y cei, gan roi sylw dyledus i anghenion a
dymuniadau lleol yn ogystal ag annog defnydd a mwynhad y cyhoedd o geiau’r
harbwr.

(i)  Parhau i hyrwyddo'r harbyrau fel rhai o'r prif leoliadau yn y sir fel harbyrau
gweithredol ac ar gyfer adloniant a gweithgareddau hamdden ar y dwr, gan ystyried
yr angen i ddarparu mynediad diogel a hawdd ar gyfer holl aelodau'r cyhoedd.

(i) Cyfrannu'n gadarnhaol at reoli amgylchedd naturiol ac adeiledig yr harbyrau
sy'n cynnwys dilyn yr holl ddeddfwriaeth amgylcheddol berthnasol.

(iv) Darparu trosolwg cyffredinol o gyfrifoldebau a rhwymedigaethau deiliaid
angorfeydd/cyfleusterau a darparu amlinelliad o rai o'r telerau allweddol sy'n sail i
ddyrannu'rangorfa/cyfleuster.

2.2 Darperir copi o'r polisi os gofynnir amdano i ymgeiswyr, ymgeiswyr posibl,
aelodau'r cyhoedd a phersonau neu gyrff eraill sydd a diddordeb. Bydd copi yn cael
ei gyhoeddi ar wefan y Cyngor hefyd.

Swyddogaethau Harbyrau Ceredigion

3.1 Byddy paragraffau canlynol yn cadarnhau'r amrywiaeth gymhleth o
swyddogaethau sydd gan yr harbyrau ac yn tanlinellu'r angen am bolisi angori clir fel
sail i'w rheoli'n briodol.

(@) Gweithgarwch Masnachol

3.2 Bydd y cwmniau masnachol sy'n gysylltiedig a'r porthladd yn yr harbyrau yn
cynnwys cwmniau siartr sy'n rhedeg teithiau ym Mae Ceredigion, nifer o fusnesau
cychod pysgota masnachol, a darparwyr gweithgareddau ar y dwr.

(b) Gweithgarwch Hamdden

3.3 Mae defnydd o'r harbyrau yn parhau i fod gan ddeiliaid angori hamdden yn
bennaf sydd ar hyn o bryd yn amrywio o gychod hwylio i gychod pwer. Hwylusir
mynediad i gychod sy'n ymweld yn ogystal a deiliaid angorfeydd.

3.4 Mae defnydd o'r harbyrau ar gyfer adloniant ar y dwr wedi cynyddu, yn enwedig
ond heb ei gyfyngu i hwylfyrddio a hwylio dingis, canwio, caiacio, rhwyfo, padlfyrddio
a physgota. Lleolir llithrfeydd a chyfleusterau ar gyfer gweithgareddau dwr ym mhob
harbwr.

(c) Atyniadau Ymwelwyr

3.5 Yn ogystal & digwyddiadau blynyddol ar y dwr megis regatas, mae ardaloedd yr
harbwr yn cyfrannu'n helaeth at economi twristiaeth y sir yn ogystal & bod yn adnodd
hamdden werthfawr i bobl leol. Bydd yr harbyrau yn darparu mynediad i ymwelwyr a

phobl leol i'r ddwy Ardal Gadwraeth Forol Arbennig, cartref i ddolffiniaid enwog Bae
Ceredigion a bywyd gwyllt arall o bwysigrwydd rhyngwladol.

Mathau o Angorfeydd a Chyfleusterau

4.1 Mae'r dosbarthiad ar gyfer angorfeydd a chyfleusterau mewn harbyrau a reolir
gan Gyngor Sir Ceredigion fel a ganlyn:

(&) Angorfeydd hamdden

(b) Angorfeydd masnachol

(c) Angorfeydd dwr dwfn

(d) Angorfeydd tymor byr i ymwelwyr

(e) Cyfleusterau

()  Maint a manylion cychod, badau dwr ac offer arall

4.2 Heblaw am y trefniadau penodol y cyfeirir atynt yn ymwneud &’r parcio
cyfyngedig ger y cei yn Harbwr Ceinewydd nid oes darpariaeth o ran parcio wedi ei
gwneud na thocynnau tymor wedi eu rhoi i ddefnyddwyr yr Harbwr ym meysydd
parcio Talu ac Arddangos y Cyngor.

(@) Angorfeydd Hamdden

4.3 Mae darparu angorfeydd ar gyfer cychod hamdden (fel arfer cychod bach a
ddefnyddir gan unigolion preifat at eu defnydd eu hunain) yn rhan hanfodol o
ddefnydd hamdden y tri harbwr. Darperir angorfeydd hamdden mewn amrywiol
leoliadau er mwyn galluogi hyblygrwydd rheoli a gweithredu. Mae hyn yn golygu y
gellir diwallu'r galw amrywiol am angorfeydd o'r fath yn ystod y flwyddyn.

4.4 Mae'r rhain yn angorfeydd a ddefnyddir am gyfnod aros o fwy na phythefnos.
Nid yw tymor hir yn golygu bod yr angorfeydd hyn yn barhaol nac ychwaith yn glwm
wrth leoliad neu ddeiliad angorfa penodol. Defnyddir y math hwn o angorfa gan
berchnogion cychod hamdden a hoffai gadw eu cychod yn yr harbwr am gyfnodau
hwy yn seiliedig ar gytundeb tymhorol. Nid yw perchnogion y cychod yn berchen ar
yr hawliau i'r angorfa, ac ni chaniateir iddynt drosglwyddo hawliau defnyddio'r
angorfa os ydynt yn gwerthu'r cwch sydd ar yr angorfa ar hyn o bryd. Mae Cyngor Sir
Ceredigion yn hyrwyddo defnydd o'r harbyrau gan gychod hamdden, ac mae darparu
cyfleusterau gwasanaethau ychwanegol yn parhau i fod yn flaenoriaeth. Gall y rhain
gael eu darparu gan y Cyngor neu mewn partneriaeth ag eraill.

(b) Angorfeydd Masnachol

4.5 Mae nifer cyfyngedig o angorfeydd ar gyfer cychod pleser sy'n cludo teithwyr,
chwaraeon dwr masnachol a chychod pysgota masnachol wedi'u cytuno ym mhob
harbwr. Cydnabyddir y gellir darparu angorfeydd pellach fel rhan o gyfleoedd
datblygu yn y dyfodol neu lle bydd capasiti ar gael yn y dyfodol.

4.6 Mae angorfeydd masnachol yn amodol ar y rheolaethau canlynol:

(i) Gellir categoreiddio angorfeydd masnachol fel aganlyn:
Angorfeydd Cychod Pleser sy'n Cludo Teithwyr

Gellir defnyddio rhai angorfeydd ar gyfer cychod pleser sy'n cludo teithwyr i gynnig
teithiau bywyd gwyllt, teithiau pysgota a gweithgareddau dwr ym Mae Ceredigion.

Angorfeydd Cychod Pysgota Masnachol

Gall angorfeydd penodol gael eu defnyddio gan gychod masnachol i bysgota ym
Mae Ceredigion.

(i) Bydd angen i bob cwch sydd am gael angorfa fasnachol benodedig feddu ar y
trwyddedau masnachol, codio ac ardystio angenrheidiol yn ogystal & chytundeb
angori.

(i)  Bydd yn ofynnol i unrhyw gwch masnachol sy'n masnachu mewn lleoliadau
strategol o'r harbwr y bydd digwyddiadau yn effeithio arnynt allu symud er mwyn ei
adleoli o dro i dro.

(iv) Caiff yr holl wastraff a gynhyrchir gan y defnyddiwr ei gadw lle bynnag y bo'n
bosib ar y cwch. Rhaid cadw biniau ar y cwch a'u storio mewn modd boddhaol fel
nad ydynt yn amharu ar edrychiad y cwch. Bydd yn ofynnol i gychod gydymffurfio &
gofynion Rheolwr yr Harbwr o ran gwaredu gwastraff, a all amrywio o dro i dro yn
dibynnu ar y cynllun gwaredu gwastraff sy'n weithredol ar y pryd. Rhaid i bob
defnyddiwr masnachol waredu gwastraff yn unol a'r Cynllun Rheoli Gwastraff
Porthladdoedd diweddaraf.

(vi) Mae cwota ar gyfer angorfeydd masnachol sef:
Aberystwyth:

Teithwyr Masnachol: 3.

Pysgota Masnachol: 9.

Aberaeron:

Teithwyr Masnachol: 6.

Pysgota Masnachol: 1.

Ceinewydd:

Teithwyr Masnachol: 11.

Pysgota Masnachol: 6.

Angorfeydd Dwr Dwfn Masnachol: 12.

Gallai cwotau newid yn dibynnu ar gyfleoedd datblygu yn y dyfodol neu lle bydd
capasiti ar gael yn y dyfodol. Ni fydd unrhyw hawliau parcio ceir yn rhan o unrhyw
angorfa fasnachol, er y bydd mynediad ar gyfer gwasanaethu'r cwch yn bosibl fel
rheol.



(c) Angorfeydd Dwr Dwfn

4.7 Ar hyn o bryd mae 18 angorfa dwr dwfn wedi eu lleoli oddi ar yr arfordir yng
Ngheinewydd. Mae angorfeydd penodol wedi eu dynodi ar gyfer cymysgedd o
gychod masnachol a hamdden. Mae nifer yr angorfeydd dwr dwfn bellach yn llawn.

(d) Angorfeydd Ymwelwyr Tymor Byr
4.8 Angorfeydd Hamdden Ymwelwyr Tymor Byr

Bydd angorfeydd ymwelwyr arhosiad byr/dros nos ar gael ym mhob harbwr lle mae
capasiti yn caniatau hynny. Mae ffi benodol fesul dydd ac wythnos ar gyfer yr
angorfeydd hyn (gweler llyfryn cyfredol 'Ffioedd a Thaliadau’). Yr hwyaf y gallwch
aros ar yr angorfeydd hyn yw pythefnos a byddant ar gael ar sail y cyntaf i'r felin yn
0l disgresiwn Rheolwr yr Harbwr. Gellir ymestyn hyd arhosiad yn ystod tymor y
gaeaf, yn 0l disgresiwn Rheolwr yr Harbwr.

4.9 Angorfeydd Masnachol Ymwelwyr Tymor Byr

Bydd angorfeydd ymwelwyr masnachol arhosiad byr/dros nos ar gael ym mhob
harbwr lle mae capasiti yn caniatau hynny. Mae ffi benodol fesul dydd ac wythnos ar
gyfer yr angorfeydd hyn (gweler llyfryn cyfredol 'Ffioedd a Thaliadau"). Yr hwyaf y
gallwch aros ar yr angorfeydd hyn yw pythefnos a byddant ar gael ar sail y cyntaf i'r
felin yn 6l disgresiwn Rheolwr yr Harbwr. Gellir ymestyn hyd arhosiad yn ystod tymor
y gaeaf yn 0l disgresiwn Rheolwr yr Harbwr.

(e) Cyfleusterau Eraill

4.10 Bydd angen i unrhyw gychod hamdden, tendars, cychod, ceir ac offer pysgota
ac ati ar harbyrau, pierau, dociau a llithrfeydd mewn lleoliadau strategol neu unrhyw
leoliad arall yn yr harbwr a effeithir gan ddigwyddiadau allu symud i ganiatau ar gyfer
adleoli ac anghenion gweithredu o dro i dro yn 0l disgresiwn Rheolwr yr Harbwr.

4.11 Mae stondin offer gweithgareddau dwr ar gael at ddefnydd tymor hir yn harbwr
Ceinewydd. Gellir defnyddio'r stondin i storio offer gweithgaredd dwr, ond heb ei
gyfyngu i, gaiacau, padlfyrddau, hwylfyrddau, byrddau syrffio yn 6l disgresiwn
Rheolwr yr Harbwr. Nid yw tymor hir yn golygu fod y lleoedd stondin/cyfleuster yn
barhaol nac ychwaith yn glwm wrth leoliad penodol.

Defnyddir y cyfleuster gan berchnogion offer gweithgareddau dwr sy'n dymuno eu
storio yn yr harbwr am gyfnodau hir yn amodol ar gytundeb blynyddol. Nid yw'r
defnyddwyr yn berchen ar yr hawliau i'r gofod, ac nid oes ganddynt yr hawl i
drosglwyddo'r defnydd o'r gofod os ydynt yn gwerthu'r offer a ddyrannwyd ar gyfer y
gofod.

(f) Maint a Manylion Cychod, Badau Dwr ac Offer Arall

4.12 Ni chaniateir gosod unrhyw gwch/bad dwr/offer ar angorfa ac eithrio'r cwch/bad
dwr/offer y gwneir cais amdano. Dyrennir yr angorfa/cyfleuster yn unol & manylion y
cwch ac ni ddylai deiliad yr angorfa/cyfleuster gynyddu maint ei gwch/bad dwr/offer
heb ganfod a oes angorfa/cyfleuster arall addas ar gael ai peidio a heb gytundeb



ymlaen llaw gyda Rheolwr yr Harbyrau. Gall deiliad yr angorfa/cyfleuster golli ei
angorfa/cyfleuster heb i un arall gael ei gynnig yn ei le.

Rhestrau Aros Angori Hamdden, Dingis a Stondin Offer Gweithgareddau Dwr

5.1 Gellir cynnig angorfa neu ofod storio a'i ddyrannu i'r person sydd &'i enw nesaf
ar y rhestr aros briodol yn unig ar gyfer harbwr/cyfleuster penodol yn amodol ar
addasrwydd y cwch/offer y gwneir cais amdano, y diffiniadau blaenoriaeth isod ac yn
0l disgresiwn Rheolwr yr Harbwr. Bydd angen talu ffi na ellir ei had-dalu (gweler
llyfryn cyfredol 'Ffioedd a Thaliadau') cyn y gellir ymuno &a'r rhestr aros. Mae'r
gweithdrefnau ar gyfer y rhestr aros i'w gweld yn Atodiad 1 isod.

5.2 Nid yw angorfeydd, ar 0l eu dyrannu, yn drosglwyddadwy.
5.3 Caiffy rhestr aros eirhannu i'r categoriau /trefn blaenoriaeth ganlynol:

laf: Pobl sy'n talu treth y cyngor y mae eu cartref parhaol yng Ngheredigion ac sy'n
talu treth y cyngor yn llawn i Gyngor Sir Ceredigion. Bydd angen anfon prawf o
drefniadau treth y cyngor i Awdurdod yr Harbwr ar gais.

2ail: Pobl sy'n talu treth y cyngor y mae eu prif gartref y tu allan i Geredigion ond sy'n
berchen ar eiddo o fewn y sir, hynny yw, perchnogion ail gartrefi. Bydd angen anfon
prawf o drefniadau treth y cyngor i Awdurdod yr Harbwr ar gais.

3ydd: Pawb arall.

5.4 Onibai amy rheiny sydd eisoes ar y rhestr aros am angorfa ar 1 lonawr 2011,
caiff angorfeydd eu dyrannu yn unol &r blaenoriaethau a nodwyd uchod.5.5 Dim ond
un cofnod fesul person fydd yn cael ei dderbyn ar unrhyw restr aros unigol.

Angorfeydd Masnachol — Rhestrau Aros

6.1 Gall angorfa fasnachol gael ei chynnig a'i dyrannu i fusnes masnachol sydd
nesaf ar y rhestr aros am angorfa fasnachol briodol yn unig (un ar gyfer cychod
pleser sy'n cludo teithwyr ac un ar gyfer cychod pysgota masnachol ym mhob
harbwr), ac yn amodol ar addasrwydd y cwch y gwneir cais amdano yn 6l disgresiwn
Rheolwr yr Harbwr. Bydd angen talu ffi na ellir ei had-dalu, gweler llyfryn cyfredol
'Ffioedd a Thaliadau' i ymuno a'r rhestr aros. Mae'r gweithdrefnau ar gyfer y rhestr
aros i'w gweld yn Atodiad 1 o'r polisi hwn.

6.2 Nid yw’r ddau fath o angorfeydd Masnachol, ar 61 eu dyrannu, yn
drosglwyddadwy i drydydd parti heb gydsyniad ysgrifenedig y Cyngor ymlaen llaw.
Bydd unrhyw drosglwyddiadau yn unol & 18.2 y polisi hwn.

6.3 Gan fod cryn alw am y mathau hyn o angorfeydd a'r cyfraniad sylweddol a
wneir gan gychod pleser sy'n cludo teithwyr a chychod pysgota masnachol i'r
economi a'r portffolio twristiaeth yng Ngheredigion, bydd Awdurdod yr Harbwr yn
gweithredu polisi "ei ddefnyddio neu ei golli". Os na fydd perchennog cwch masnachol
yn rhoi cwch ar y cyfleuster angori dynodedig erbyn 31 Mai a/neu nid yw'n

gweithredu cwch yn fasnachol, ar 1 Mehefin caiff y cyfleuster angori ei ddyrannu i'r
ymgeisydd priodol nesaf ar y rhestr aros yn 0l disgresiwn Rheolwr yr Harbwr.

6.4 Dim ond un cofnod fesul person fydd yn cael ei dderbyn ar unrhyw restr aros
unigol.

6.5 Gellir cynnig lle parcio ceir ar lithrfa harbwr Ceinewydd a'i ddyrannu dim ond i
fusnes masnachol sydd nesaf ar restr aros mannau parcio masnachol Ceinewydd ac
yn amodol ar addasrwydd y cerbyd a'r busnes y gwneir cais amdano yn 0l
disgresiwn Rheolwr yr Harbwr. Bydd angen taluffi na ellir ei had-dalu (gweler llyfryn
cyfredol 'Ffioedd a Thaliadau’) i ymuno &'r rhestr aros. Mae'r gweithdrefnau ar gyfer y
rhestr aros a'r modd y defnyddir y blaendal i'w gweld yn Atodiad 1 o'r polisi hwn.

Nid yw lleoedd parcio ceir yn drosglwyddadwy ac ni all unrhyw gerbydau eraill eu
defnyddio ac eithrio'r cerbyd sydd wedi'i ddyrannu ar gyfer y gofod hwnnw.

Rhestr Aros am Angorfa Dwr Dwfn

7.1 Oni bai am y cychod hamdden hynny y dyrannwyd iddynt angorfa dwr dwfn yn
flaenorol ac sy'n dewis parhau i'w defnyddio yn dilyn cyflwyno tal amdani, caiff pob
angorfa dwr dwfn a fydd ar gael yn y dyfodoleu dyrannu i gychod masnachol yn unig.

7.2 Gellir cynnig a dyrannu angorfa dwr dwfn i fusnes masnachol sydd nesaf ar y
rhestr aros am angorfa dwr dwfn yn unig. Bydd angen talu ffi na ellir ei had-dalu,
(gweler llyfryn cyfredol 'Ffioedd a Thaliadau’), cyn y gellir ymuno &a'r rhestr aros.
Mae'r gweithdrefnau ar gyfer y rhestr aros i'w gweld yn Atodiad 1 isod.

7.3 Dim ond un cofnod fesul person fydd yn cael ei dderbyn ar unrhyw restr aros
unigol.

Hyd Cytundebau Angori, Lansio a Chyfleusterau

Angorfeydd Tymor Hir

8.1 Mae hydy cytundeb angori yn dibynnu ar y tymor y gwneir cais amdano.
Hyd tymor yr haf yw 1 Ebrill — 31 Hydref bob blwyddyn.

Hyd tymor y gaeaf yw 1 Tachwedd — 31 Mawrth y flwyddyn ganlynol.

Codir ffioedd angori'r gaeaf ar unrhyw gwch sy'n eiddo i ddeiliad angori tymor hir
sydd ar angorfa neu ar lawr caled ar safle'r harbwr/Cyngor ar 6l 1 Tachwedd.

Angorfeydd Hamdden Ymwelwyr Tymor Byr

8.2 Cyfnod hwyaf cytundeb angori hamdden ymwelwyr tymor byr yw pythefnos yn
cychwyn ar y dyddiad arhosiad cyntaf. Gellir ymestyn hyn yn ystod tymor y gaeaf yn
0l disgresiwn Rheolwr yr Harbwr.

Angorfeydd Masnachol Ymwelwyr Tymor Byr



8.3 Cyfnod hwyaf cytundeb angori masnachol ymwelwyr tymor byr yw pythefnos yn
cychwyn ar y dyddiad arhosiad cyntaf. Gellir ymestyn hyn yn ystod tymor y gaeaf yn
0l disgresiwn Rheolwr yr Harbwr.

Lansio Tymor Hir

8.4 Mae hydy cytundeb lansio blynyddol yn dechrau gyda phob blwyddyn ariannol
ar 1 Ebrill ac yn dod i ben ar 31 Mawrth y flwyddyn ganlynol.

Ni chynigir Cytundebau Lansio Blynyddol ar sail pro rata, mae ffioedd llawn yn
gymwys waeth beth fo'r dyddiad lansio.

Nid oes unrhyw hawliau parcio ceir yn gysylltiedig &'r Cytundeb Lansio Blynyddol.

Nid yw'r Cytundeb Lansio Blynyddol yn benodol i'r harbwr ac mae'n ddilys ar gyfer
lansio yn unrhyw un o harbyrau Ceredigion a gwmpesir gan y polisi hwn.

Lansio Tymor Byr

8.5 Mae hyd y cytundeb lansio tymor byr yn dibynnu ar anghenion y defnyddiwr ac
yn Ol disgresiwn Rheolwr yr Harbwr.

Nid oes unrhyw hawliau parcio ceir yn gysylltiedig &'r Cytundeb Lansio Tymor Byr.

Nid yw'r Cytundeb Lansio Tymor Byr yn benodol i'r harbwr ac mae'n ddilys ar gyfer
lansio yn unrhyw un o harbyrau Ceredigion a gwmpesir gan y polisi hwn.

Cytundebau Cyfleuster

8.6 Hyd Cytundeb y Cyfleuster yw 11 mis yn dechrau 1 Mai ac yn dod i ben 31
Mawrth y flwyddyn ganlynol. Rhaid i bob eitem/offer gael ei symud oddi ar y rhesel
ar gyfer mis Ebrill er mwyn caniatau ar gyfer unrhyw waith cynnal a chadw/ail-rifo
gofynnol. Gall y Cyngor symud unrhyw offer/eitem sy'n parhau i fod ar y cyfleuster yn
ystod mis Ebrill heb rybudd.

Costau a Rheolau Angori, Cyfleusterau a Lansio

9.1 Mae pob mater yn ymwneud & chodi tal am angorfeydd hamdden, angorfeydd
masnachol, ffioedd lansio, ymweld, stondin bwrdd hwylfyrddio a chaiacio, mannau
parcio cychod a chyfleusterau eraill i'w gweld yn llyfryn cyfredol 'Ffioedd a
Thaliadau'.

9.2 Os nafydd deiliad angorfa/cyfleuster wedi talu'r ffi ofynnol yn llawn erbyn 31
Mai, yna o 1 Mehefin caiff yr angorfa/cyfleuster ei ailddyrannu i'r ymgeisydd priodol
nesaf ar y rhestr aros yn 6l disgresiwn Rheolwr yr Harbwr.

9.3 Os na fydd deiliad angorfa/cyfleuster yn rhoi cwch ar y cyfleuster angori
penodol erbyn 31 Mai, yna o 1 Mehefin caiff yr angorfa ei hailddyrannu i'r ymgeisydd
priodol nesaf ar y rhestr aros yn 6l disgresiwn Rheolwr yr Harbwr.

9.4 Ni chynigir angorfeydd ar sail pro rata, mae ffioedd llawn yn gymwys bob tymor
ni waeth pryd y dyrannwyd yr angorfa neu bryd y cafodd ei meddiannu.



9.5 Caodir tal ar gwch ar sail hyd cyffredinol wedi'i fesur mewn metrau (wedi'i
dalgrynnu i fyny i'r metr agosaf), a fydd yn cynnwys unrhyw bolyn blaen, rheilen 4l,
camlath starn a phlatfform ymdrochi.

9.6 Os nad yw deiliad yr angorfa/cyfleuster yn rhoi ei gwch/bad dwr/offer ei hun ar
yr angorfa awdurdodedig am gyfnod o flwyddyn, bydd y cyfleuster yn cael ei fforffedu
a'i ailddyrannu o'r rhestr aros briodol.

Adnewyddu Angorfa/Cyfleuster a Ddyrannwyd

10.1 Bydd y Cyngor yn ceisio anfon ffurflen gais at bob deiliad angorfa/cyfleuster
presennol yn gofyn am Gytundeb Ffurflen Angori/Cyfleuster i'w chwblhau a'i
dychwelyd cyn dechrau pob tymor. Os bydd deiliad yr angorfa/cyfleuster yn
dychwelyd y ffurflen yn nodi nad yw am adnewyddu'r Cytundeb Ffurflen
Angori/Cyfleuster, caiff yr angorfa/cyfleuster ei dyrannu i'r person nesaf ar y rhestr
aros briodol, a bydd y Cyngor yn anfon ffurflen gais ac anfoneb fel uchod. Ar 6l
derbyn y Cytundeb Ffurflen Angori/Cyfleuster bydd y Cyngor yn anfon anfoneb at
ddeiliad yr angorfa/cyfleuster.

10.2 Os na fydd y Cyngor yn derbyn cais angori wedi'i gwblhau erbyn 302" Ebrill,
ystyrir nad yw deiliad yr angorfa am adnewyddu ei gytundeb angori a bydd yn cael ei
ddyrannu i'r person nesaf ar y rhestr aros briodol.

10.3 Ar Ol derbyn y tal bydd y Cyngor yn dyrannu angorfa/cyfleuster i'r ymgeisydd
mewn lleoliad ar gyfer yr harbwr penodol y gwnaed cais amdano. Rheolwr yr Harbwr
fydd yn penderfynu ar union leoliad yr angorfa.

Canslo Cytundebau Ffurflen Angori a Gwrthod Ceisiadau Rhestr Aros

11.1 Gall deiliad yr angorfa ganslo'r Cytundeb Ffurflen Angori/Cyfleuster unrhyw
bryd trwy roi rhybudd o 14 diwrnod yn ysgrifenedig i'r Cyngor. Fodd bynnag bydd y ffi
a dalwyd eisoes yn cael ei chadw gan y Cyngor.

11.2 Gally Cyngor ganslo'r Cytundeb Ffurflen Angori/ Cyfleuster ar unrhyw adeg
trwy roi 1 mis o rybudd ysgrifenedig i fanylion cyswilit hysbys diwethaf deiliad yr
angorfa sydd gan yr Awdurdod. Gellir canslo angorfa/cyfleuster am nifer o resymau,
a gall y rhain gynnwys, ond heb fod yn gyfyngedig i, dyled ddrwg, methu a
chydymffurfio & pholisi'r harbwr, rheoliadau, cyfarwyddiadau, ymddygiad di-hid,
ymddygiad afreolus a cham-drin staff yr harbwr.

11.3 Ni fydd ad-daliadau llawn neu pro rata yn ddyledus os mai'r rheswm dros
ganslo yw ymddygiad deiliad yr angorfa/cyfleuster o ran cydymffurfio &'r polisi hwn
a/neu unrhyw gyfarwyddebau neu ofynion cyfreithiol eraill y Cyngor. Bydd y Cyngor
yn mynd ar 6l unrhyw ddyled sydd heb ei thalu, ni waeth a yw deiliad yr
angorfa/cyfleuster wedi gadael yr angorfa/cyfleuster neu wedi cael ei symud o'r
angorfa/cyfleuster.

11.4 Bydd ceisiadau rhestr aros yn cael eu gwrthod o ganlyniad i unrhyw achosion o
gam-drin staff yr harbwr.

Risg, Atebolrwydd, Gofynion Yswiriant ac Argymhellion

12.1 Yr ymgeisydd sy'n ysgwyddo'r risg pan gaiff pob cwch/bad dwr ei angori, ei
lansio, ei symud a'i dynnu allan o'r dwr ac nid yw'n gyfrifoldeb y Cyngor. Felly
gofynnir i'r ymgeisydd sicrhau fod ei gwch/bad dwr a'i eiddo wedi ei yswirio'n
ddigonol yn erbyn pob risg. Nid yw'r Cyngor yn derbyn unrhyw gyfrifoldeb am unrhyw
golled neu ddifrod i eiddo am ba bynnag reswm yr achoswyd ef.

12.2 Bydd yn rhaid i berchennog y cwch/bad dwr/offer adfer a symud o'r harbwr
unrhyw gychod/badau dwr/offer a ystyrir yn niweidiol i amwynder yr harbwr fel y'i
diffinnir isod. Os methir & symud eiddo o'r fath o'r harbwr o fewn y cyfnod a nodwyd
gan Reolwr yr Harbwr yn 0l ei ddisgresiwn llwyr (gan gynnwys hysbysiad symud ar
unwaith) bydd y Cyngor yn adfer ac yn symud yr eiddo gan godi tal priodol am
wneud hynny. Nodir ffioedd o'r fath fel dyled sy'n ddyledus i'r Awdurdod gan ddeiliad
y Cytundeb Ffurflen Angori/Cyfleuster. Felly argymhellir yn gryf y dylai unrhyw bolisi
yswiriant gynnwys symud drylliad.

12.3 Bydd deiliad yr angorfa/cyfleuster yn indemnio'r Cyngor, ei weithwyr a'i asiantau
yn erbyn unrhyw achosion, hawliadau, costau a gorchmynion mewn perthynas a niwed
neu farwolaeth unrhyw berson yn ogystal ag unrhyw ddifrod i eiddo o ganlyniad i
feddiannaeth a defnydd yr ymgeisydd o gyfleusterau'r harbwr, gan gynnwys
llithrfeydd, grisiau, glanfeydd a llwyfannau, ac i'r perwyl hwn bydd yn cynnal polisi
atebolrwydd cyhoeddus yn erbyn risgiau o'r fath. Os methir & chynnal y polisi
yswiriant priodol caiff yr hawl i ddefnyddio'r angorfa, yr hawl i lansio a defnyddio
cyfleusterau eraill ei thynnu yn ol.

12.4 Disgwylir i ddeiliad pob angorfa/cyfleuster sy'n defnyddio unrhyw ran o
gyfleusterau'r harbwr gan gynnwys llithrfeydd, grisiau, glanfeydd a llwyfannau am ba
bynnag reswm sy'n gysylltiedig &'r cais hwn, ac os yw hynny yn 61 gwahoddiad y
Cyngor neu beidio, gwneud hynny gan ystyried ei ddiogelwch ei hun a'r risg i'w
hunan hefyd.

12.5 Bydd deiliad yr angorfa/cyfleuster bob amser yn gyfrifol am ddiogelwch ei
gwch/bad dwr/offer a bydd yn atebol am unrhyw ddifrod a wneir i eiddo'r Cyngor, sut
bynnag y'i hachosir, wrth i'r ymgeisydd neu ei weithiwr neu asiantau fordwyo unrhyw
long/bad dwr, neu dra bod cwch/bad dwr yr ymgeisydd wedi'i angori, neu ei lansio,
neu wrth i'r cwch/bad dwr adael ei angorfa, ei angori neu ei ollwng yn rhydd, a bydd
yn talu i'r Cyngor ar gais unrhyw hawliad am iawndal o ran difrod o'r fath.

12.6 Ni fydd Rheolwr yr Harbwr y Cyngor a swyddogion a gweithwyr eraill ag
awdurdod, wrth ymgymryd a'u gwaith, yn gyfrifol am unrhyw golled neu ddifrod a all
godi o ganlyniad i gydymffurfio neu geisio cydymffurfio ag unrhyw orchymyn neu
gyfarwyddeb gyfreithiol gan Reolwr yr Harbwr, neu swyddogion neu weithwyr eraill,
ac ni fydd y Cyngor yn atebol am unrhyw golled neu ddifrod sy'n codi yn sqil
cydymffurfio neu geisio cydymffurfio & gorchmynion cyfreithiol y swyddogion. Ni fydd

y Cyngor, ei weithwyr, ei asiantau neu ei swyddogion yn atebol am niwed i unrhyw
berson oni bai y digwydd niwed o ganlyniad i esgeulustod y Cyngor.

12.7 Rhaid i unrhyw ddeiliad angorfa sydd am gadw cwch yn yr harbwr dros y gaeaf
neu ymweld & harbwr Ceredigion arall heblaw'r un y gwnaed cais amdano/a
ddyrannwyd iddo, wneud cais am yr harbwr hwnnw. Rhaid i ddeiliad yr angorfa
sicrhau bod ei gwch wedi'i yswirio'n ddigonol ar gyfer yr harbwr hwnnw.

12.8 Mae deiliad yr angorfa/cyfleuster yn gyfrifol ac yn atebol am unrhyw gadwyni,
rhaffau, ffrwynau, dolenni, taclau neu unrhyw ddyfeisiadau angori eraill a ddefnyddir i
angori ei gwch/bad dwr/offer i unrhyw bwynt ar stad yr harbwr neu eiddo’'r Cyngor.

Cychod a Badau Dwr Eraill neu Offer sy'n Niweidiol i Amwynder yr Harbwr

13.1 Os na fydd Awdurdod yr Harbwr yn fodlon am unrhyw reswm fod cwch
drylliedig neu strwythur neu offer sydd wedi ei angori neu'n gorwedd yn y dwr neu ar
flaendraeth yr harbwr neu eiddo arall y Cyngor mewn cyflwr fel y byddai'n debygol o
achosi niwed difrifol i amwynder y rhan honno o'r harbwr neu eiddo'r Cyngor lle y mae
wedi ei angori, yn gorwedd neu'n sefyll, gall Awdurdod yr Harbwr roi hysbysiad i'r
perchennog o fewn cyfnod o amser penodol a nodwyd yn yr hysbysiad i gymryd
camau fel y bo'n angenrheidiol i leihau unrhyw niwed i'r amwynder. Gall yr Awdurdod
ystyried cwch neu unrhyw fath arall o fad dwr neu offer yn niweidiol i amwynder yr
harbwr neu eiddo arall y Cyngor am resymau sy'n cynnwys ond heb fod yn
gyfyngedig i fod yn ddadfeiliedig, yn hyll oherwydd esgeulustod, yn ddifrifol flér, yn
anaddas i'r mér a/neu mewn perygl o suddo, ac ati.

13.2 Bydd methu & chydymffurfio & hysbysiad o'r fath a gyflwynir gan Awdurdod yr
Harbwr yn golygu y bydd yn rhaid i gamau gael eu cymryd yn uniongyrchol gan
Awdurdod yr Harbwr a’r costau priodol yn cael eu codi. Bydd costau o'r fath yn
ddyled sy'n ddyledus o ddeiliad Cytundeb Ffurflen Angorfa/cyfleuster i'r Awdurdod.

13.3 Caiff unrhyw dendars a threilars nad oes arnynt enw'r fam gwch eu symud heb
unrhyw rybudd.

13.4 Bydd badau dwr eraill yn cynnwys ond heb fod yn gyfyngedig i gaiacau,
canwod, hwylfyrddau, padifyrddau, dingis neu unrhyw ddisgrifiad arall o fadau dwr.
Bydd offer yn cynnwys ond heb fod yn gyfyngedig i dreilars, cerbydau, offer pysgota
neu unrhyw eiddo neu eitemau eraill y mae'r defnyddiwr yn berchen arnynt neu'n eu
defnyddio.

Gwahardd Aseinio/ls-osod Angorfeydd/Cyfleusterau

14.1 Mae'r angorfa/cyfleuster wedi'i ddyrannu i ddeiliad yr angorfa/cyfleuster ac ni
ellir ei rannu, ei aseinio, ei drosglwyddo, ei is-osod neu ei ddefnyddio mewn modd
arall neu ei roi i unrhyw un heblaw deiliad yr angorfa. Os darganfyddir bod deiliad

angorfa/cyfleuster yn is-osod yr angorfa neu'n caniatau iddi gael ei defnyddio gan

rywun arall, caiff yr angorfa/cyfleuster ei dynnu ndl ar unwaith.

Etifeddiaeth
15.1 Angorfeydd Masnachol

Pan fo aelod neu aelodau o deulu yn dymuno parhau i ddefnyddio’r cwch a enwir ar
yr angorfa a neilltuwyd ar 61 marwolaeth neu analluogrwydd y deiliad/deiliaid
presennol, rhaid iddynt gael caniatad ysgrifenedig gan y Cyngor i wneud hynny.

15.2 Angorfeydd Hamdden

Nid oes dim hawliau etifeddiaeth mewn perthynas ag angorfeydd hamdden neu
gyfleusterau hamdden o fewn Harbyrau a reolir gan Geredigion.

Dull Adnabod

16.1 Rhaid i bob cwch/bad dwr ac offer gan gynnwys ond heb fod yn gyfyngedig i
dreilars a thendars a ddefnyddir o fewn yr harbyrau ac eiddo'r Cyngor gael eu
henwau wedi'u harddangos yn amlwg i foddhad Rheolwr yr Harbwr. Dylai deiliad yr
angorfa hefyd sicrhau bod enw'r cwch a rhif yr angorfa i'w gweld yn glir ar unrhyw fwi
angori. Rhaid i dendars gael eu marcio gydag enw'r fam gwch. Rhaid rhifo/enwi
caiacau/hwylfyrddau ac offer arall fel y'u diffinnir uchod i foddhad Rheolwr yr Harbwr.

Newid Cwch, Bad Dwr neu Offer Arall

17.1 Os bydd deiliad yr angorfa/cyfleuster yn gwerthu neu'n gwaredu fel arall ar y
cwch/bad dwr a awdurdodwyd i ddefnyddio'r angorfa/cyfleuster, bydd y partion i'r
newid yn sicrhau bod hysbysiad ysgrifenedig ymlaen llawn yn cael ei roi ar unwaith cyn
gwerthu neu waredu i Reolwr yr Harbwr.

17.2 Pan fydd perchennog presennol am newid ei gwch/bad dwr/offer bydd rhaid
cyflwyno cais newydd ar gyfer y cwch/bad dwr/offer newydd. Mae'r Cyngor yn cadw'r
hawl i benderfynu lle mae deilliad angorfa/cyfleuster yn rhoi ar angorfa/cyfleuster
gwch/bad dwr/offer arall nad yw'n addas ar gyfer yr angorfa/cyfleuster a ddyrannwyd,
gan ystyried maint a natur y cwch/bad dwr/offer, a gall wrthod y cais. Lle na
chymeradwyir ceisiadau, bydd ymgeiswyr yn gallu ail-ymuno a'r rhestr aros
berthnasol ar y cyfle nesaf sydd ar gael (yn amodol ar adrannau 5 a 6 ac Atodiad 1)
neu gadw'r cwch/bad dwr/offer presennol ar yr angorfa/cyfleuster hwnnw.

Trosglwyddiadau Angori a Chyfleusterau

18.1 18.1 Nid oes dim hawliau trosglwyddo mewn perthynas ag Angorfeydd neu
gyfleusterau Hamdden o fewn Harbyrau a reolir gan Geredigion.

18.2 Mae trosglwyddiadau sy’n ymwneud ag angorfeydd Masnachol yn amodol ar
gydsyniad ysgrifenedig y Cyngor ymlaen llaw, ni ddylid gwrthod cydsyniad o'r fath yn
afresymol. Bydd unrhyw gydsyniad a roddir yn amodol ar y cwch a neilltuwyd ar hyn
o bryd i'r angorfa yn aros ar yr angorfa ar 61 cwblhau'r trosglwyddiad.

Lle rhoddir cydsyniad, bydd y Cyngor yn codi ffi trosglwyddo angorfa ar yr ymgeisydd
sy’'n cymryd yr angorfa (gweler ‘Ffioedd a Chostau’ cyfredol). Yn ogystal &'r ffi
trosglwyddo, bydd y ffioedd angori llawn sy’n berthnasol i'r cwch am y tymor hefyd
yn berthnasol (gweler ‘Ffioedd a Chostau’ cyfredol). Dim ond ar 6l cael taliad llawn
o'r ffioedd hyn y bydd y trosglwyddiad yn cael ei gwblhau.

Partneriaethau

19.1 Bydd yn rhaid cofnodi partneriaethau gydag Awdurdod yr Harbwr pan
gafodd/gaiff yr angorfa ei dyrannu am y tro cyntaf. Ni chydnabyddir unrhyw newid
perchnogaeth neu bartneriaeth yn dilyn hyn ac ni fydd ychwaith yn cyfrif tuag at
ddyrannu'r angorfa.

Defnyddio Angorfeydd

20.1 Gellir defnyddio angorfeydd at y pwrpas a nodwyd yn y cais gwreiddiol yn unig
(hynny yw, hamdden, masnachol neu ddwr dwfn).

20.2 Ni ellir defnyddio angorfeydd at bwrpas preswyl, hynny yw, ni ellir byw ar y
cwch ac ni ellir ychwaith ei ddefnyddio fel unig neu brif fan preswyl ar gyfer unrhyw
unigolyn neu grwp. Ni ddisgwylir i gwsmeriaid gysgu yn eu cychod oni bai fod gan y
cwch danc priodol gan wneuthurwyr penodol ar gyfer dal dwr llwyd a charthffosiaeth.
Caiff yr angorfa ei thynnu'n 6l oddi wrth unrhyw ddefnyddwyr yr harbwr sy'n torri'r
amod hwn.

Llenwi ac ail-lenwi & thanwydd

21.1 Ni chaniateir cadw unrhyw danwydd na deunyddiau fflamadwy ar yr angorfa
ddynodedig neu oddi fewn iddi oni bai am danciau a chynwysyddion storio
awdurdodedig. Ni chaniateir ail-lenwi & phetrol o ganiau na chynwysyddion wrth ochr
yr harbwr, pontynau, grisiau, ar lithrfeydd nac angorfeydd. Yr unig eithriad i hyn yw
offer piwmpio/seiffon cymeradwy y cytunwyd gan Reolwr yr Harbwr i'w ddefnyddio.
Rhaid adrodd am unrhyw ollyngiad tanwydd i Reolwr yr Harbwr, Asiantaeth y Mér a
Gwylwyr y Glannau, a Chyfoeth Naturiol Cymru ar unwaith.

Llygredd a Gwastraff

22.1 Ni ddylai deiliaid angorfeydd/cyfleuster lygru'r harbwr trwy ollyngiadau, gwaredu
gwastraff, elifiant, gwastraff dynol, glanedydd a/neu danwydd nac ychwaith gadael
sbwriel neu sgrap ar stad yr harbwr, yn nwr yr harbwr neu ar waelod yr harbwr.
Rhaid i holl ddefnyddwyr yr harbwr gadw at y Cynllun Rheoli Gwastraff
Porthladdoedd diweddaraf.

Ymddygiad Di-hid ac Ymddygiad Afreolus

23.1 Ni fydd deiliad yr angorfa/cyfleuster yn defnyddio'r angorfa/cyfleuster mewn
modd di-hid fel yr achosir perygl i ddefnyddwyr eraill yr harbwr neu ddifrod i'w
heiddo. Ni fydd deiliad yr angorfa/cyfleuster (gan gynnwys unrhyw berson ar y
cwch/bad dwr ar yr harbwr o fewn terfynau'r harbwr) yn achosi swn afresymol,
niwsans na phoendod i ddefnyddwyr eraill yr harbwr. Mae'n rhaid i ddefnyddwyr yr
harbwr ddilyn Cod Ymddygiad neu Gyfarwyddeb y Cyngor bob amser. Gall unrhyw
ymddygiad o'r fath olygu bod y Cyngor yn terfynu'r Cytundeb Ffurflen Angori/
Cyfleuster.

Cydymffurfio & Deddfau, Is-ddeddfau a Chyfarwyddiadau Rheolwr yr Harbwr

24.1 Rhaid i ddefnyddiwr yr harbwr a phawb sydd a rheolaeth neu sydd a gofal neu
sydd ar fwrdd ei gwch/bad dwr/offer gydymffurfio a chyflawni'r holl rwymedigaethau
statudol ac eraill sy'n ymwneud a'r harbwr, gan gynnwys yr holl is-ddeddfau a
rheoliadau a wneir gan y Cyngor, a'r cyfarwyddiadau a roddir gan Swyddogion yr
Harbwr.

24.2 Os bydd deiliad y Cytundeb Ffurflen Angori/ Cyfleuster yn methu &
chydymffurfio ag amodau'r Cytundeb Angori/Ffurflen Cyfleuster, polisi neu unrhyw
gyfarwyddeb arall gan y Cyngor, gall y Cyngor roi hysbysiad i symud y cwch/bad
dwr/offer. Os na chydymffurfir &'r hysbysiad hwn neu os na chaiff yr amodau eu
bodloni o fewn 14 diwrnod (neu o fewn y cyfnod o amser a nodir yn yr hysbysiad) o
ddyddiad yr hysbysiad a anfonwyd i gyfeiriad hysbys diwethaf defnyddiwr yr harbwr,
gall yr Awdurdod symud y cwch i unrhyw fan arall ac ar 6l cyfnod o 14 diwrnod caiff
ei waredu os na chaiff ei adfer gan ddefnyddiwr yr harbwr. Bydd defnyddiwr yr
harbwr yn atebol i dalu costau symud, storio, angori neu waredu o'r fath lle bo'n
berthnasol. Bydd ffioedd o'r fath yn ddyled sy'n ddyledus i'r Awdurdod gan
ddefnyddiwr yr harbwr.

24.3 Ni chaiff unrhyw un o fewn unrhyw harbwr caeedig ddefnyddio rhaffau codi
nofiadwy ar angorfeydd.

24.4 Ni fydd meistr y cwch yn achosi nac yn caniatau i'r cwch symud, dod i angori
neu gael ei angori neu ei osod mewn modd a fyddai'n rhwystro’'n fwriadol mewn
unrhyw fodd symud cychod i mewn ac allan o'r harbwr.

24.5 Ni chaiff unrhyw un ganiatau i unrhyw gwch rwystro unrhyw bontynau, grisiau
na llithrfeydd heb ganiatad Rheolwr yr Harbwr.

Contractwyr

25.1 Rhaid i unrhyw fusnes sydd wedi'i gontractio gan ddefnyddiwr yr harbwr i
wneud unrhyw waith ar stad yr harbwr wneud cais am drwydded ystadau ddilys a
chael caniatad ar gyfer unrhyw waith a allai effeithio ar yr harbwr megis, ond heb fod
yn gyfyngedig i, waith codi, atgyweirio/cynnal a chadw cychod, gwaith eiddo neu

unrhyw ddigwyddiadau eraill a allai effeithio ar briffyrdd cyhoeddus a/neu eiddo
cyhoeddus neu breifat.

Bydd unrhyw fusnes a gontractir gan ddefnyddiwr yr harbwr ar gyfer unrhyw fan
atgyweiriadau ar gychod, badau dwr, angorfeydd neu offer arall nad ydynt yn
effeithio ar drefniadau sy’'n ymwneud &'r uchod yn sicrhau'r canlynol:

Mae yswiriant atebolrwydd trydydd parti ac yswiriant indemniad cyhoeddus
digonol yn ei le.

Mae datganiad dull priodol ac asesiad risg yn eu lle.

Nid yw'r gwaith yn gweithredu'n groes i'r polisi, unrhyw gyfarwyddeb y Cyngor
neu ddeddfwriaeth arall.

Mae'r contractwr yn indemnio'r Cyngor, ei weithwyr a'i asiantau yn erbyn pob
gweithred, hawliad, cost a gorchymyn mewn perthynas ag unrhyw anaf neu
farwolaeth unrhyw berson ac unrhyw ddifrod i unrhyw eiddo sut bynnag y'i
hachoswyd yn ystod unrhyw waith ar stad yr Harbwr.

Glanio Teithwyr

26.1 Yn 0l disgresiwn Rheolwr yr Harbwr, gall cychod sy'n ymweld sy'n dod o'r tu
allan i Sir Ceredigion adael i deithwyr fynd ar ac oddi ar gwch o unrhyw un o'r tri
harbwr yng Ngheredigion, yn amodol ar gais, talu'r tal perthnasol (gweler llyfryn
cyfredol 'Ffioedd a Thaliadau’) a phrawf o yswiriant. Mae'n ofynnol i gychod o'r fath
roi hysbysiad i'r Awdurdod, mwy na phythefnos os oes modd.

Glanio Nwyddau

27.1 Yn 0l disgresiwn Rheolwr yr Harbyrau, gall Cychod Masnachol sy’n ymweld
lanio teithwyr neu nwyddau o unrhyw un o dri harbwr Ceredigion yn amodol ar gais,
talu'r tal perthnasol (gweler llyfryn cyfredol 'Ffioedd a Thaliadau’) a phrawf o yswiriant
ac ardystiad perthnasol. Mae'n ofynnol i gychod o'r fath roi digon o rybudd i'r
Awdurdod, mwy na phythefnos os oes modd.

Dogfennau

28.1 Gellir dod o hyd i'r dogfennau cysylltiedig canlynol ar wefan y Cyngor neu drwy
gysylitu &'r Awdurdod yn clic@ceredigion.gov.uk neu ar 01545 570881.

- Ffioedd a Thaliadau.

- Cynllun Rheoli Gwastraff Porthladdoedd.

- Cod Diogelwch Morol Porthladdoedd.

- Cynlluniau Angori Harbyrau.

- Is-ddeddfau a Deddfau Harbyrau.

- Cyfansoddiad yr Harbyrau.

- Cofnodion Cyfarfodydd Ymgynghorol Defnyddwyr yr Harbwr.

- 'Ymgynghoriad Cyhoeddus Byw.

- Unrhyw ddogfennau eraill sy'n gysylltiedig a'r harbwr sydd ar gael i'r cyhoedd.

Manylion Cysylltu

29.1 Os dymunwch gysylltu &'r Cyngor mewn perthynas ag unrhyw faterion yn
ymwneud a'r harbwr gallwch wneud hynny trwy'r dulliau canlynol:

E-bost: clic@ceredigion.gov.uk

Ffon: 01545 570881

Neuadd Cyngor Ceredigion
Penmorfa

Aberaeron

Ceredigion

SA46 OPA

Atodiad 1
Gweithdrefn Rhestrau Aros Hamdden, Masnachol, Dwr Dwfn a Chyfleusterau.

1) Rhoddir manylion am y ffioedd rhestr aros yn llyfryn 'Ffioedd a Thaliadau' y
flwyddyn ariannol gyfredol. Ar 6l derbyn y ffi briodol a'r ffurflen gais, bydd manylion yr
ymgeisydd yn cael eu rhoi ar y rhestr aros berthnasol. Mae'r taliad yn unol &'r
cyfarwyddyd wrth ymgeisio.

2) Byddy dyddiad ar y rhestr aros yr un dyddiad &r amser y derbynnir yffi.
3) NIELLIR AD-DALU NA THROSGLWYDDO'R ffi.

4) Dim ond un cofnod fesul person fydd yn cael ei dderbyn ar unrhyw restr aros
unigol.

5) O dan amgylchiadau arferol dim ond un cynnig i gael angorfa/cyfleuster gaiff ei
roi i ymgeisydd.

6) Pan fydd angorfa/cyfleuster yn cael ei gynnig a'i dderbyn, gellir ei ddyrannu i'r
person/busnes sydd &'i enw ar y rhestr aros briodol yn unig, ac yn amodol ar
addasrwydd y cwch/offer y gwneir cais amdano yn 6l disgresiwn Rheolwr yr Harbwr.

7) Pan fydd angorfa/cyfleuster yn cael ei gynnig a'i dderbyn, ac nid yw cwch/offer
ar gael ar unwaith, rhaid i'r ymgeisydd dalu'r ffi lawn am faint y cwch/offer y gwneir
cais amdano, ac yna mae ganddo dri mis i roi ei gwch/offer ar yr angorfa/cyfleuster.
Os yw'r angorfa/cyfleuster yn cael ei gynnig yn ystod tymor y gaeaf, gellir rhoi'r
cwch/offer erbyn dechrau tymor yr haf canlynol os yw'r cyfnod hwn yn hwy.

8) Ynamliawn caiff rhestr aros ei bandio yn unol & maint yr angorfa/cyfleuster.
Felly mae'n bwysig bod ymgeiswyr yn hollol sicr beth yw maint y cwch/offer. Mae'n
bosibl y bydd yr hyd a nodir ar y ffurflen rhestr aros yn cael ei newid cyn i'r cynnig o
angorfa gael ei wneud, fodd bynnag, gallai hyn arwain at drosglwyddo i fand newydd
gyda dyddiad newydd.

9) O droidro gofynnir i ymgeiswyr ddarparu cadarnhad ysgrifenedig o'u dymuniad
i aros ar restr aros benodol. Bydd lle'r ymgeisydd ar y rhestr aros yn cael ei fforffedu
a'i fanylion yn cael eu dileu o gofnodion y rhestr aros os na ddarperir cadarnhad
ysgrifenedig o fewn 28 diwrnod i anfon y cais am gadarnhad at fanylion cyswillt
hysbys diwethaf yr ymgeisydd.

10) Bydd yn gyfrifoldeb ar yr ymgeisydd i hysbysu Awdurdod yr Harbwr o unrhyw
newid ym manylion yr ymgeisydd, yn enwedig os bydd newid yn y manylion cysylltu.

